MÜHAZİRƏ
  Dövlətlərarası standartlaşdırma sistemi 
Plan:
1. MDB dövlətlərində  standartlaşdırma  sistemi.

2. Standartlaşdırma üzrə dövlətlərarası  texniki  komitələr.

3. Avropa və MDB dövlətləri ilə standartlaşdırma sistemi.

13 mart 1992-ci ildə keçmiş SSRİ-yə daxil olan dövlətlərin nümayəndələri tərəfindən standartlaşdırma sahəsində uzlaşan siyasətin aparılması üzrə razılaşma qəbul olunmuşdur. Göstərilən sənəd  dövlətlərarası standartlaşdırma sisteminin əsasını qoymuşdur. Sənədə əsasən aşağıdakılar qəbul olunmuşdur:
- qüvvədə olan QOST- lar dövlətlərarası standartlar kimi tanınsın;
- keçmiş SSRİ- nin etalon bazası birgə əmlak kimi tanınsın;
-metrologiya, standartlaşdırma və  sertifikasiya sisteminin  qarşılıqlı  tanınması üçün ikitərəfli razılaşmaların əldə olunması zəruri sayılsın.

 Dövlətlərarası səviyyədə standartlaşdırma, metrologiya və sertifikasiya üzrə Dövlətlərarası Şura yaradılmışdır. Onun əsas funksiyalarına aşağıdakılar daxildir:
- standartlaşdırma sahəsində fəaliyyyətin prioritet istiqamətlərinin işlənməsi;
- dövlətlərarası  standartların  layihələrinin təsdiqlənməsi və standart kimi qəbul olunmasına təqdim olunması;

Şura tərəfindən qəbul olunmuş qərarlar Şuraya daxil olan bütün dövlətlər üçün məcburi sayılır, 1992-ci ilə qədər QOST abreviaturası keçmiş SSRİ-nin dövlət standartı kimi qəbul olunmuşdur və MDB dövlətlərinin nümayəndələri yeni qəbul olunan  dövlətlərarası  standartlar  üçün  bu abreviaturanı saxlamaq qərarına gəlmişlər. 

Dövlətlərarası standartlaşdırma sisteminin əsas işçi orqanı Belarusiyanın Minsk şəhərində yerləşən standartlaşdırma, metrologiya və sertifikasiya üzrə bürodur

        Qəbul olunmuş ənənəyə görə Büronun iclasları ardıcıl olaraq razılaşmada iştirak edən dövlətlərdə aparılır. 
Dövlətlərarası Standartlaşdırma Sisteminin (DSS) fəaliyyəti nəticəsində SSRİ-də mövcud olan normativ sənədlərin fondları və etalon bazası saxlanılmışdır. (25 min dövlət, 35 min texniki- iqtisadi  informasiyanın təsnifçiləri, 140 fiziki kəmiyyət vahidlərinin metroloji etalonları). Hal- hazırda MDB dövlətlərinin milli sertifikasiya sistemlərinin qarşılıqlı tanınması prosesi tam başa çatmışdır. 

Standartlaşdırma  üzrə  dövlətlərarası  texniki  komitələr  DSS-nin işçi orqanları olaraq dövlətlərarası standartların işlənməsi və dövlətlərarası standartlaşdırma  sahəsində  digər konkrekt işlərin aparılması üçün yaradılmışdır. 200- dən artıq texniki komitələrin fəaliyyəti qəbul olunmuş illik plana uyğun olaraq QOST- ların işlənməsinə yönəlmişdir. Dövlətlərarası standartlar və onlarda dəyişikliklər DSS- nin qərarı ilə qəbul olunur. QOST-un layihəsi kimi razılaşmanın iştirakçısı  olan hər hansı bir dövlətin  standartlaşdırma  orqanı  özünün  qüvvədə  olan milli standartlarını təklif edə bilər. MDB ərazisi çərçivəsində DSS təşkilatının apardığı böyük işləri nəzərə alaraq standartlaşdırma üzrə beynəlxalq təşkilat (İSO) Dövlətlərarası standartlaşdırma sistemini standartlaşdırma üzrə beynəlxalq regional təşkilat kimi tanımışdır. DSS-in yeni adı Standartlaşdırma, Metrologiya və Sertifikasiya üzrə Avrasiya Şurası (SSAS) kimi qəbul olunmuıdur. Dövlətlərarası standartlaşdırma sisteminin fəaliyyətində ən mürəkkəb problem uyğunluğun təsdiqlənməsinin regional sisteminin işlənməsi sayılır. Bu günə qədər hər bir dövlət milli sertifikasiya  sisteminin uyğunluq nişanı və qəbul olunmuş qaydaları ilə fəaliyyət göstərir. Vahid qaydalara və uyğunluq nişanlarına keçilməsi prosesi dövlətlərin  səlahiyyətli  nümayəndələrinin  müsbət  rəylərinə  baxmayaraq  mürəkkəb və göründüyü kimi uzunmüddətli olmamaqdır. Ukrayna dövlətinin xüsusi fikrinə görə regional sistemin yaradılmasını məqsədəuyğun saymaq olmaz.

SSAS-da MDB dövlətləri üçün beynəlxalq Avropa standartlarının birbaşa istifadə olunması haqqında məsələyə baxılmışdır və qeyd olunmuşdur ki, Avropa standartlarının  MDB  dövlətlərarası  standartı  kimi  istifadə  olunması üçün aşağıdakı qaydalara riayət olunmalıdır:
· Standartın titul vərəqəsində MDB standartının hansı Avropa standartına uyğun olduğu göstərilməlidir;
· Çıxış məlumatlarında göstərmək lazımdır ki, sənədin hər bir vasitə ilə təkrarlanması Standartlaşdırma üzrə Avropa komitəsinin (SAK) icasəsi ilə aparıla bilər;
· Avronormalara zidd olan MDB dövlətlərinin bütün milli standartları dövriyyədən çıxarılmalıdır;
· Avronormaların birbaşa  istifadə olunmalı olan standartlarının nüsxələri mütləq Standartlaşdırma üzrə Avropa komitəsinə göndərilməlidir;
· Dövlətlərarası  Standartlaşdırma  Sistemi və Standartlaşdırma üzrə Avropa komitəsi  təşkilatları  arasındakı razılaşdırma çərçivəsində birbaşa istifadə olunması üçün Dövlətlərarası Şuraya standartlar təmənnasız verilir.
Dövlətlərarası  standartlaşdırmanın  aktual problemi Dövlətlərarası standartların beynəlxalq standartlarla harmonizasiya olunmasıdır. 

Standartların harmonizasiya prosesində İSO1BEK 21:1999 "Beynəlxalq standartların  regional və ya milli standart kimi qəbul olunması" sənədinin prinsipial müddəaları mütləq nəzərə alınmalıdır. 

Beynəlxalq qaydalara uyğun olaraq dövlətlərarası standart beynəlxalq standartlarla eyniləşdirilmiş və ya modifikasiya olunmuş şəkildə qəbul oluna bilər. Eyniləşdirilmiş standart beynəlxalq standartdan məzmunu və tərkibinə görə fərqlənmir. 

Dövlətlərarası  standartın  şəkildəyişməsi  aşağıdakı istiqamətlərdə aparıla bilər: 
-  qeydlərin, çıxarışların, əlavələrin və biblioqrafiyanın istisna olması;
-  ayrı- ayrı xarakteristikaların, göstəricilərin və s. dəyişdirilməsi;
-  standartın strukturunun dəyişdirilməsi;

Dövlətlərarası standartlaşdırma sisteminin perspektiv məsələləri sırasında standartlaşdırma, sertifikasiya və metrologiya sahəsində İSO1BEK, SAK və digər beynəlxalq və regional təşkilatlarla əməkdaşlığın inkişaf edilməsi, DSS-i çərçivəsində 

sınaq laboratoriyalarının akkreditasiyası üzrə Avro-Asiya regional təşkilatın yaradılması, standartlaşdırma, sertifikasiya və metrologiya üzrə gələcək mütəxəssislərə  tədris olunan  fənlərin  unifikasiya probleminin həlli və s. məsələlər də vardır.

